
ރޭ ނީ ޖަމްއިއްޔާތަކުން ގުޅިގެން ނެ ލުތަކާއި ބެހޭގޮތުން މަދަ ފައިވާ ބަދަ ސް ސީއަށް ގެނަ އަސާ  ގާނޫނު

ނޫސް ބަޔާން 



20 ނޮވެންބަރު 2024 

 

ދިވެހިރާއްޖޭގެ ގާނޫނުއަސާސީއަށް ގެނަސްފައިވާ އިސްލާހުތަކާމެދު މި ޖަމްޢިއްޔާތަކުން ކަންބޮޑުވުން ފާޅުކުރަމެވެ. ގާނޫނުއަސާސީއަށް އަށް

އިސްލާހު ގެނައުމަށް ރައްޔިތުންގެ މަޖިލީހަށް 19 ނޮވެންބަރު 2024 ގައި ހުށަހަޅައި، 20 ނޮވެންބަރު 2024 ގައި ފާސްކޮށް ތަސްދީގުކުރުން

މިޖަމްއިއްޔާތަކުން ހަރުކަށި އިބާރާތުން ކުށްވެރިކުރަމެވެ. މިކަމަކީ، ގާނޫނުއަސާސީީ އިސްލާހުކުރުމުގައި އެއްވެސް ހާމަކަމެއްނެތި އަވަސް

އަރުވާލުމާއި، ގަނޫނުތައް ހެދުމުގައި ގެންގުޅެންޖެހޭ އިޖުރާއަތްތަކާއި، އުސޫލުތަކަށް ނުބެލުމާއި، އަސާސީ ދިމިގްރާތީ ހަމަތައް ހަނިކުރުމަށް

ބާރުއެޅޭ ފަދަ ގޮތަކަށް ކުރެވުނު މަސައްކަތެއްގޮތުގައި މިޖަމްއިއްޔާތަކުން ދެކެމެވެ. އަދި ގާނޫނުއަސާސީގެ 4 ވަނަ މާއްދާގައި، ދިވެހި ދައުލަތުގެ

އެންމެހައި ބާރުތައް ފެށިގެން އަންނަނީ ރައްޔިތުންގެ ކިބައިން ކަމަށާއި އަދި މި ބާރުތައް ދެމިއޮންނާނީ ރައްޔިތުންގެ ކިބައިގައިކަމަށް ބުނާ މާއްދާ

އާއި ޚިލާފުކަމެއް ކަމުގައި ދެކެމެވެ.  

ގާނޫނުއަސާސީއަށް އިސްލާހުގެނައުމަށް ހުށަހެޅުނު ބިލު މަޖިލީހުންް ބަލައިގަނެ، ފާސްކޮށް، ތަސްދީގުކޮށްފައިވާ މުއްދަތަކީ މިފަދަ އިސްލާހަކަށް

ބޭނުންވާ މުއްދަތެއްކަމުގައި ރައްޔިތުންނަށް ގަބޫލުކުރުމަކީ ދަތިކަމެކެވެ. ރޭގަނޑުގެ ނުރަސްމީ ގަޑިއެއްގައި ބިލު ހުށަހަޅައި، އޭގެ އަނެއް ދުވަހު

ބިލު ފާސްކޮށް ތަސްދީގުކުރުކަމީ، ރައްޔިތުންގެ މަޖިލީހުގެ މެންބަރުންނަށްް ބިލު ދިރާސާކޮށް، ބިލާއި މެދު އިލްމީ ބަހުސްއެއް ކުރުމަށާއި

މެންބަރުންގެ ޒިންމާ އެންމެ ފުރިހަމަގޮތުގައި އަދާކުރުމަށް ހުރަސްއެޅުނު ކަމެކެވެ. ގާނޫނު އަސާސީއަށް ގެނެވޭ ކޮންމެ އިސްލާހަކީ މުޅި ދައުލަތް

ހިންގުމުގައި އަދި ރައްޔިތުންގެ އެތައް އަސާސީ ހައްގުތަކަކަށް އޭގެ ސަބަބުން އަސަރުކުރުމުގެ ފުރުސަތު އޮންނަ އިސްލާހެކެވެ. ދުސްތޫރީ

އިސްލާހުތަކަކީ އޭގެ ސަބަބުން ހުރިހާ ރައްޔިތުންނަށް އަސަރުކުރާނޭ އިސްލާހުތަކަަކަށް ވުމާއި ހިންގުމުގެ ނިޒާމު ކަނޑައަޅާ އަސާސްކަމަށް ވާއިރު،

މިއިސްލާހުތައް ފުރިހަމައަށް މުރާޖާކޮށް ބަހުސްކުރުމުގެ ފުރުސަތު ކޮންމެ މެންބަރަކަށާއި މަދަނީ ޖަމްއިއްޔާތަކަށް އަދި އާންމު ރައްޔިތުންނަށްވެސް

ލިބި އަދި މާނަހުރި ބަހުސްއެއް ކުރުމުގެ ފުރުސަތު އޮންނަންޖެހޭނޭ ކަމަށް މިޖަމްއިއްޔާތަކުން ދެކެމެވެ. އަދިި ރައްޔިތުންގެ މަންދޫބުންނަށް މާނަހުރި

ބަހުސްއެއްކުރުމަށް ތައްޔާރުވުމުގެ ފުރުސަތާއި ގާނޫނު އަސާސީއަށް ގެނެވޭ ބަދަލަކާއި ގުޅިގެން ހިޔާލު ހުށަހެޅުމުގެ ފުރުސަތު މަދަނީ

ޖަމްއިއްޔާތަކަށާއި ރައްޔިތުންނަށް ނުލިބުމަކީ ދިމިގްރާތީ އުސޫލުތަކުގެ ދަށުން ހިޔާލު ބަދަލުކުރުމަށް ހުރަސްއެޅިގެން ދިޔަކަމެއްގޮތުގައި

ފާހަގަކުރަމެވެ. 

ގާނޫނުއަސާސީގެ 133 ވަނަ މާއްދާގެ )ބ( ގައިވާގޮތުން ބަންޑާރާނައިބްގެ މަސްޢޫލިއްޔަތުތަކުގެ ތެރޭގައި ގާނޫނުގެ ވެރިކަން ނަގަހައްޓައި،

ހިމާޔަތްކޮށް ކުރިއެރުވުމަށާއި ރައްޔިތުންގެ ސަލާމަތާއި، ރައްޔިތުންގެ މަންފާާއާއި، އާންމު މިނިވަންކަން ދިފާޢުކުރުމަށް ބަންޑާރާނައިބު

މަސައްކަތްކުރަންވާނެކަމަށް ބަޔާންކޮށްފައިވެއެވެ. އެހެންކަމުން މިފަދަ މުހިންމު އިސްލާހުތަކާބެހޭ ގޮތުން ރައްޔިތުންގެ ހިއްސާ ކަށަވަރުކުރުމަށް

ބަންޑާރަނައިބުގެ ފަރާތުން ފެންނާންޖެހޭ އިޖުރާއީ ހަރުދަނާކަން ނުފެނުމަކީ ކަމަށްއެކަށީގެންވާ އިޖުރާއީ ކަންކަން ކޮށްފައިނެތުމުގެ ކަންބޮޑުވުން

އުފެދޭކަމެކެވެ. އަދި މިއީ ސަރުކާރުހިންގުމުގެ ޒިންމާއޮތް ފަރާތުން މިފަދަ ގާނޫނީ އިސްލާހުތަކެއް ގެނައުމުގައި ނަޒާހަތްތެރިކަން ފެންނާން ނެތުމުގެ

ކަންބޮޑުވުންވެސް އުފެދޭ ކަމެކެވެ.

ގައުމީީ ތަރައްގީގެ ސިޔާސަތުތަކާއި ޕްލޭންތައް އެކުލަވާލުވުމުގެ ބާރު، ހަމައެކަނި ރައީސުލްޖުމުހޫރިއްޔާއަށް ލިބިދޭ ގޮތަށް މާއްދާއެއް އިތުރުކޮށް،

115 ވަނަ މާއްދާ )ރައީސުލްޖުމުހޫރިއްޔާއަށް ލިބިދޭ ބާރުތަކާއި މަސްއޫލިއްޔަތުތައް( އަށް ގެނެވުނު އިސްލާހަކީވެސް މި ޖަމްޢިއްޔާތަކުން ނުހަނު

ކަންބޮޑުވާ ކަމެކެވެ. އިދާރީ ދާއިރާތައް ލާމަރުކަޒީ އުސޫލުން ހިންގުމުގެ ގާނޫނުގެ 13 ވަނަ އިސްލާހު ތަސްދީގުކުރެވުމުގެ ކުރިން، ތަރައްގީގެ

ޕްލޭން އެކުލަވާލުމުގައި ކައުންސިލްތަކުގެ ދައުރު ލާޒިމްކުރެވިފައިވަނީ، ލާމަރުކަޒީ އުސޫލުން ގިނަ ރައްޔިތުންގެ ބައިވެރިވުމާއި މަޝްވަރާއާއި އެކު

ތަރައްގީގެ ކަންކަން ނިންމުމުގެ ނިޔަތުގައެވެ. ރައީސުލްޖުމްހޫރިއްޔާއަށް އެކަނި ގައުމީ ތަރައްގީގެ ސިޔާސަތުތަކާއި ޕްލޭންތައް އެކުލަވާލުމުގެ

ފުރިހަމަ ބާރު ލިބިގެން ދިއުމަކީ ދިމިގްރާތީ އުސޫލުތަކުން ބާރުއަޅާ ބާރުތައް ވަކި ކުރުމުގެ އުސޫލުތަކާއި ބީރައްޓެހި އަދި ރާއްޖޭގެ ދިމިގްރާތީ

ތަރައްގީ އަދި ދަތުރުގައި މުހިންމު ދައުރެއް އަދާކުރި ލާމަރުކަޒީ ނިޒާމެއް ބައްޓަންކުރުމަށް އެކި ސަރުކާރުތަކުން ކުރެވިފައިވާ މުހިންމު

މަސައްކަތްތަކާއި ދުރަށް ދިއުން ކަމުގައި މިޖަމިއްޔާތަކުން ދެކެމެވެ.

ރޭ ނީ ޖަމްއިއްޔާތަކުން ގުޅިގެން ނެ ލުތަކާއި ބެހޭގޮތުން މަދަ ފައިވާ ބަދަ ސް ސީއަށް ގެނަ އަސާ  ގާނޫނު

ނޫސް ބަޔާން 



މިއަދު ފާސްކުރެވުނު އިސްލާހުތަކުގެ ތެރެއިން މިޖަމްއިއްޔާތަކުން ވަކިން ކަންބޮޑުވާ އެއް އިސްލާހަކީ ރައްޔިތުންގެ މަޖިލީހުގެ މެންބަރަކުުު

އިންތިާހާބުވި ސިޔާސީ ޕާޓީން އިސްތިއުފާ ދީފިނަމަ ނުވަތަ ވަކިކޮށްފިނަމަ އެ މެންބަރެއްގެ ގޮނޑި ގެއްލޭނެ ކަމަށް 73 ވަނަ މާއްދާއަށް

އިތުރުކުރުމަށް ފާސްކުރެވުނު އިސްލާހެވެ. ހަމަ އެފަދައިން، މިނިވަން މެންބަރަކުު ސިޔާސީ ޕާޓީއަކާ ގުޅިއްޖެނަމަ އެ މެެންބަރެއް ގޮނޑި ގެއްލޭނެ

ކަމަށް އެ ގާނޫނުގައި ވެއެވެ. މިމާއްދާތަކުގެ ސަބަބުން މަންދޫބުން އިހްތިޔާރުކުރުމުގެ މައިގަނޑު ޑިމޮކްރެޓިކް އުސޫލަށް އުނިކަން އައުމާއި އެކު،

ރައްޔިތުންގެ މަޖިލީހުގެ މެންބަރުންގެެ ސިޔާސީ މިނިވަންކަމަށް ހުރަސް އެޅިގެންދެއެވެ. ސިޔާސީ ޕާޓީތަކަށް މެންބަރުންް ވަކިކުރުމުގެ ބާރު

ދީފިނަމަ، އަމިއްލަ ވިސްނުމަކަށް ނުވަތަ އެ މެންބަރަކު އިންތިހާބުވިި ދާއިރާގެ މަސްލަހަތަށް ބެލުމެއް ނެތި، އެ ޕާޓީން ތާއީދުކުރާ ކޮންމެ ކަމަކަށް

ވޯޓު ދޭން މެންބަރުންނަށް މަޖުބޫރުވެގެންދާނެއެވެ. އަދި މެމްބަރުންނަށް ގޮނޑި ގެއްލުމުގެ ބިރެއް ނެތި ޕާޓީގެ ވިޕްލައިނާ ދެކޮޅަށް ވޯޓު ދިނުމުގެ

ފުރުސަތު ނަގާލެވެއެވެ. އޭގެ ސަބަބުން ޕާޓީގެ އެތެރޭގެ ޑިމޮކްރަސީ ބަލިކަށިވެ އިންތިހާބުކުރެވިފައިވާ މަންދޫބުންގެ އަޑު ކަނޑުވާލައި އެ

މަންދޫބުން އިންތިހާބުކުުރި ދާއިރާތައް ތަމްސީލުކުރުމަށް ހުރަސްއެޅިގެން ދެއެވެ. މެންބަރުން ސިޔާސީ މަންފާއަށް ޕާޓީ ބަދަލުކުރުމަކީ މެންބަރުންގެ

ނަޒާހަތްތެރިކަމާއި މެދު ސުވާލުކުރެވޭ އަދި ކޮރަޕްޝަނަށް ދޮރު ހުޅުވޭ ކަމެކެވެ. އަދި މިކަންކަން ހުއްޓުވުމަށް ގާނޫނުއަސާސީ އިސްލާހުކޮށް ވަކި

ބަޔަކަށް ބާރުތަކެއް ދިނުމުގެ ބަދަލުގައި އެންޓި-ކޮރަޕްޝަން ގާނޫނީ އޮނިގަނޑު ހަރުދަނާކޮށްގެން މިމައްސަލައަށް ވަށާޖެހޭ ހައްލެއް ގެނެވިދާނޭ

ކަމެއްކަމުގައި މިޖަމިއްޔާތަކުން ދެކެމެވެ.

 

ދިވެހިރާއްޖޭގެ އެންމެ މަތީ ގާނޫނީ ލިޔުން ކަމަށްވާ ގާނޫނު އަސާސީއަށް ބަދަލު ގެންނައިރު ގެނެވޭ ކޮންމެ ބަދަލަކީ ރައްޔިތުންގެ މަޖިލީހުގައި

ދިމިގްރާތީ ހަމަތަކާއި ގާނޫނީ އުސޫލުތަކަށް ބޯލަނބައިގެން ގެނެވޭ ބަދަލެއް ކަމުގައި ހެދުމަށް މިޖަމިއްޔާތަކުންް މި ދަނޑިވަޅުގައި ހަރު އަޑުން

ގޮވާލަމެވެ. އަދި ސަރުކާރާއި ރައްޔިތުންގެ މަޖިލީހުން އެކަށީގެންވާ ގޮތެއްގައި މަޝްވަރާކޮށް، ރައްޔިތުންގެ ބައިވެރިވުން ފުރިހަމަގޮތެއްގައި ޔަގީން

ކުރުމާއި، ހާމަކަން ބޮޑު އަދި ޖަވާބުދާރީކުރުވުމުގެ އަސާސްތައް ދެމެހެއްޓުމަށް ސަރުކާރަށާއި ރައްޔިތުންގެ މަޖިލީހަށް ގޮވާލަމެވެ.

ގާނޫނު ހެދުމުގެ މަރުހަލާތައް ރައްކާތެރިކުރުމުގެ ގޮތުން އެކުލަވާފައިވާ ހަމަތަކާއި އިޖުރާއަތްތަކުގެ ބޭރުން ގާނޫނު ހެދުމުގެ މަސައްކަތްތައް ކުރުމަކީ

ގާނޫނު ހެދުމުގެ މަރުހަލާތަކުގެ ނަޒާހަތްތެރިކަން ގެއްލުވާލާ, ގާނޫނު ހަދާ މަޖިލިހަށާއި ހިންގުމުގެ ނިޒާމަށް އޮންނަ އިތުބާރު ކުޑަވެގެންދާނޭ

ކަމެކެވެ. އަދި ގާނޫނު ހެދުމުގައި މިފަދަ ހަމަތަކުގެ ބޭރުން ގާނޫނު ހަދުމުގެ ސަގާފަތެއް އުފެދިއްޖެނަމަ މިއީ ގާނޫނު ތަކަށް އިސްލާހުގެންނަ

އަސްލު މަގުސަދު، ދައުލަތުގެ ހާމަކަމާއި ޒިންމާދާރުކަމާއި މެދު ސުވާލު އުފެދޭ، އަދި ކޮރަޕްޝަނަށް މަގުފަހި ކުރުމާއި ގާނޫނުއަސާސީގެ ރޫހާ

ސީދާ ހިލާފަށް ބާރުތައް އެއްކުރުމަށް ކުރެވޭ މަސައްކަތްތަކެއް ގޮތުގައި ދެކެމެވެ.

ރައްޔިތުންގެ ބާރުތަކާއި ހައްގުތައް އެންމެ ބޮޑަށް ރައްކާތެރިކޮށްދޭ، އަދި ހިންގުމުގެ ނިޒާމު ބައްޓަންކުރާ އެންމެ މުހިންމު ގާނޫނު ކަމުގައިވާ

ގާނޫނުއަސާސީ ފަދަ މުހިންމު ގާނޫނުތައް ބަދަލުކުުރުމުގައި ދިމިގްރާތީ އުސޫލުތަކާއި ގާނޫނީ ހަމަތައް ރައްކާތެރިކުރުމަށް މި ޖަމްއިއްޔާތަކުން

ގޮވާލަމެވެ. އަދި ދައުލަތުގެ މުހިންމު ދެ ބާރުކަމުގައިވާ ގާނޫނު ހަދާ މަޖިިލިހާއި ސަރުކާރުން ގާނޫނުއަސާސީ އާއި އެހެނިހެން މުހިންމު ގާނޫނުތައް

އިސްލާހުކުރުމުގައި ނުވަތަ އެކުލަވާލުމުގައި މައުނަވީ ގޮތެއްގައި ރައްޔިތުންގެ ރައުޔު ހޯދުމަށާއި، ބައިވެރިވުން ކަށަވަރުކުރުމަށް އަދި ހާމަކަމާއި،

ޖަވާބުދާރީކުރުވޭނޭ ފަދަ ގޮތަކަށް މަސައްކަތްކުރުމަށް ގޮވާލަމެވެ.

